
ᑖᓐᓇ ᓯᕗᓪᓕᖅᐹᖅ ᐊᓯᒋᓛᕐᒥᔭᖏᑦ ᑭᒃᑯᑐᐃᓐᓇᕐᓂᑦ ᐱᔨᑦᑎᕋᖅᑎᓂᑦ ᑲᓇᑕᒥ (PSAC)/ᓄᓇᕗᑦ ᐃᖅᑲᓇᐃᔭᖅᑎᓄᑦ ᑲᑐᔾᔨᔩᑦ 
(NEU) ᐊᐃᕙᓂᖏᓐᓂ ᐅᓪᓗᒥᒧᑦ ᖃᓄᐃᓕᖓᓕᕐᓂᖏᑦ ᒫᓐᓇᒧᑦ ᖃᓄᖅ ᐱᒻᒪᖔᑕ ᓇᓗᓇᐃᖅᓯᕕᐅᓚᖅᑐᑎᑦ ᓄᓇᕗᑦ 
ᒐᕙᒪᒃᑯᓪᓗ (GN). ᐊᐃᕙᔩᑦ ᐱᓕᕆᑦᑎᐊᕐᓂᐊᖅᑐᑦ ᑐᓴᐅᒪᑎᑦᑎᖃᑦᑕᕐᓗᑎᑦ ᐱᕙᓪᓕᐊᓂᑦᑎᓐᓂ ᐊᐃᕙᓂᐅᔪᓂᑦ 
ᐱᓇᓱᐊᕈᓯᒐᓚᓐᓂᑦ ᐊᒡᒋᖅᑐᓂᑦ ᑕᖅᑭᒐᓚᓐᓂᓪᓗ. ᐅᓪᓗᒥᒧᑦ ᐃᓱᓕᑦᑐᒍ, ᖃᓄᐃᓕᖓᓕᕐᓂᖏᓐᓂ ᑐᓴᖅᑎᑦᑎᖃᑦᑕᕐᓂᐊᕋᑦᑕ 
ᐊᐃᕙᓂᖃᕇᕋᐃᒍᑦᑕ. 
 
ᐊᐃᕙᔩᑦ ᐸᓇᑦᑐᑦ ᐊᑦᑑᑉᐱᕆᒥ ᐊᕐᕌᓂᓂᑦ, ᑭᖑᓂᑦᑎᐊᖓᓐᓂ ᓂᕈᐊᖅᑐᖃᓚᐅᖅᑐᖅ PSAC/NEU ᐊᐃᕙᓂᕐᒧᑦ 
ᑲᑎᒪᓂᐅᓛᖅᑐᒥᑦ. ᑏᓰᑉᐱᕆ 2018−ᒥ, ᐅᓪᓘᓐᓅᑦ ᒪᕐᕉᓐᓄᒃ ᑲᑎᒪᓛᖅᑐᑦ ᐃᖃᓗᓐᓂ ᐅᖃᐅᓯᖃᕐᓗᑎᑦ ᓯᕗᓪᓕᖅᐹᖅᓯᐅᑎᓂᑦ 
ᑐᔅᓯᕋᐅᑕᐅᔪᓂᑦ ᑖᒃᑯᓄᖓ NEU−ᑯᑦ ᐃᓚᖏᓐᓂ ᑐᓴᕐᓗᑕᓗ ᓯᕗᓪᓕᖅᐸᑎᒋᐊᓕᓐᓂᓪᓗ. ᑕᐃᒪᓐᖓᓂ, ᐱᓕᕇᓐᓇᖅᑐᑦ 
ᐱᔭᕇᔭᕋᓱᑦᑐᑎᑦ ᑲᑐᔾᔨᔩᑦ ᑐᔅᓯᕋᐅᑎᖏᓐᓂ ᐊᒻᒪᓗ ᐅᓪᓗᖏᓐᓂ ᐋᖅᑮᓇᓱᐊᖅᑐᑎᑦ ᐊᐃᕙᓂᕆᖃᑦᑕᕐᓂᐊᖅᑕᖏᓐᓂ.  
 
ᐃᖃᓗᓐᓂ ᐅᓪᓗᓄᑦ ᑎᓴᒪᓄᑦ ᐊᐃᕙᓚᐅᖅᑐᒍᑦ, ᔮᓐᓄᐊᕆ 15-ᒥ 18-ᒧᑦ, 2019. ᑕᐃᒪᒃ ᐃᓕᖅᑯᓯᖃᖅᐸᒃᑲᑦᑕ, ᑖᒃᑯᐊᓗ 
PSAC/NEU ᐱᓕᕆᔩᑦ ᓴᖅᑮᓚᐅᖅᓯᒪᔪᑦ ᑮᓇᐅᔭᓕᕆᓂᐅᓐᖏᑦᑐᒥᑦ ᐊᒻᒪᓗ ᐊᓯᐊᓂ ᑲᒪᖔᓛᕋᑦᑕ ᐊᑦᑐᐃᓂᖃᖅᑐᓂᑦ 
ᑕᐃᒪᐃᑦᑐᓂᑦ ᐅᐊᑦᑎᐊᕈᒃᑲᓐᓂᖅ. ᓯᕗᓪᓕᖅᐹᒥ ᐅᖃᐅᓯᐅᒋᐊᕐᖓᓚᐅᖅᑐᑦ ᐃᖅᑲᓇᐃᔭᕐᕕᒃ (GN), ᐱᓕᕆᔩᑦ ᖃᓄᖅ ᑲᑐᔾᔨᔩᑦ 
ᑐᔅᓯᕋᐅᑎᖏᓐᓂ ᑲᒪᓂᐊᕐᒪᖔᖅ: ᐊᑦᑐᖅᑕᐅᔪᓐᓇᕐᓂᖏᓐᓂ GN−ᑯᑦ ᐃᖅᑲᓇᐃᔭᑲᐃᓐᓇᖅᑐᖁᑎᖏᑦ; ᓂᕿᔅᓴᖃᑦᑎᐊᕐᓂᖅ ᐊᒻᒪᓗ 
ᓴᓐᖏᓂᐅᔪᓂᑦ ᓂᐅᕐᕈᑎᖃᕐᓂᕐᒨᖓᔪᓂᑦ ᐊᒻᒪᓗ ᐃᖅᑲᓇᐃᔭᐃᓐᓇᖅᑐᑦ ᐃᖅᑲᓇᐃᔭᕐᕕᒻᒥ. 
 
ᑕᒪᒃᑯᐊ ᐊᔅᓱᕈᓐᓇᕐᖓᑕ ᑭᓯᐊᓂᓕ ᑲᒪᒋᔭᔅᓴᐅᔪᑦ, ᐱᓕᕆᔩᑦ ᖁᕕᐊᑉᐳᑦ ᐅᓂᒃᑳᕈᓐᓇᕐᖓᑕ ᓯᕗᓪᓕᖅᐹᖓᓐᓂ 
ᐊᐃᕙᓂᐅᓚᐅᖅᑐᒥᑦ ᑖᒃᑯᓂᖓ GN-ᑯᖏᓐᓂ ᐱᐅᔪᒥᑦ ᐱᓕᕆᑦᑎᐊᖅᑐᑕᓪᓗ. ᐱᓕᕆᔪᑦ ᑕᒪᒃᑮᒃ ᐊᐃᕙᖃᑎᖃᕈᓐᓇᓚᐅᖅᑐᑦ 
ᒪᑯᓂᖓ ᐱᓕᕆᖃᑎᒌᑦᑐᑎᑦ ᐊᖏᕈᑎᒥᑦ ᐊᒻᒪᓗ ᐅᖃᐅᓯᐅᓪᓗᑎᑦ ᐱᓇᓱᐊᕈᓯᑦᑎᓐᓂ ᒪᓕᑦᑎᐊᕋᓗᐊᕐᒪᖔᑕ ᐃᖏᕐᕋᓂᖏᑦ 
ᑲᒪᒋᔭᐅᓂᖏᓐᓂᓪᓗ ᐱᓕᕆᐊᕆᔭᕆᐊᓕᓐᓂᓪᓗ.  
 
ᓇᓗᓇᓐᖏᑦᑐᖅ, ᑕᒪᒃᑯᐊ ᐅᓪᓗᐃᑦ ᐱᒋᐊᕐᖓᕐᓂᖏᓐᓂ ᐊᐃᕙᓂᕐᒥᑦ, ᓱᓕ ᐊᒥᓱᓂᑦ ᐱᕙᕆᐊᑐᔪᓂᑦ ᑲᒪᒋᐊᖃᖅᑐᒍᑦ. ᑭᓯᐊᓂᓕ 
ᐱᐅᔪᓂᑦ ᓴᖅᑭᖅᑐᖃᖃᑦᑕᕈᒫᖅᑐᖅ ᓯᕗᓪᓕᖅᐹᒥ ᑲᑎᒪᑎᓪᓗᑕ ᑲᔪᓰᓐᓇᕐᓂᐊᖅᑐᑕᓗ. 
 
ᑭᖑᓪᓕᕐᒥ ᐊᐃᕙᓛᓕᕐᒥᔪᑦ ᐱᓇᓱᐊᕈᓯᖓᓐᓂ ᕖᕝᕗᐊᕆ 18, 2019 ᑲᖏᖅᖠᓂᕐᒥ. ᑕᑯᒃᑲᓐᓂᕈᒪᑦᑎᐊᖅᑐᒍᑦ ᐊᐃᕙᓕᐅᓛᖅᑐᒥ 
ᐅᓪᓗᒥᒧᓪᓗ ᖃᐅᔨᒪᑎᑦᑎᓛᕆᕗᒍᑦ ᖃᓄᐃᓕᖓᓕᕐᓂᑎᓐᓂ. 
 
ᑲᑐᔾᔨᔨᐅᔪᑦ ᐃᓚᖏᑦ 
ᐃᓕᔅᓯ PSAC/NEU ᐊᐃᕙᔨᓯ 
 
ᓂᐅ ᑳᓕᓐᔅ; ᓴᐃᒪ ᑐᐃᕋᓐ, ᐱᐅ ᐸᓄ (NEU ᐊᖏᔪᖅᑳᖅ); ᓕᓐᑕ ᕼᐊᓐᑐ; ᕉᑦ ᑲᓗᕋᖅ; ᐊᐃᕙᓚᕼᐊ ᖃᒪᓂᖅ, ᕆᒃ ᕌᐳᑦᔅ, ᑎᐅᕋᓐ 
ᐸᓯᐊᓐ (PSAC ᖃᐅᔨᓱᖅᑎ) ᐊᒻᒪᓗ ᔮᓐ ᐃᐊᔅᑕᔅ (PSAC ᐊᐃᕙᔨ). 

